
GOUVÈNÈ HOCHUL ANONSE FINISMAN KAT GWO PWOJÈ NAN VIL 
GLOVERSVILLE  

  
Prim 10 milyon dola pou pwojè yo finanse nan kad Inisyativ Revitalizasyon Anba 

Lavil Eta a nan Gloversville  
  
Baze sou Inisyativ an Favè Lojman Gouvènè a, gwo pwojè lojman ak 75 inite pou 

moun ki gen revni melanje prèske fini tou  
 

Gade foto anvan ak apre pwojè yo isit la a  
  
  
Gouvènè Kathy Hochul te anonse jodi a finisman kat gwo pwojè nan Vil Gloversville, yo 
tout finanse nan kad Inisyativ Revitalizasyon Anba Lavil la (Downtown Revitalization 
Initiative, DRI) grasa prim 10 milyon dola Vil la. Pwojè yo enkli renovasyon Schine 
Memorial Hall; aktivasyon St. Thomas Square; amelyorasyon ekipman piblik nan Pak 
Trail Station; ak kreyasyon yon plas anba lavil la. Vil la prèske fini tou 75 inite lojman 
pou moun ki gen revni melanje nan Glove City Lofts.  
  
"Lè nou mete aksan sou enfrastrikti ak devlopman, n ap aji pou kominote nou yo," 
Gouvènè Hochul te deklare. "Anba Lavil Gloversville ak espas piblik li yo — grasa 
Inisyativ Revitalizasyon Anba Lavil la — pral akeyi rezidan yo epi ogmante opòtinite 
lojman paske n ap konstwi pou Nouyòkè yo epi n ap envesti nan avni yo."  
  
Sekretè Deta Nouyòk la, Walter T. Mosley, te deklare, "Depi okòmansman, 
Gloversville te adopte Inisyativ Revitalizasyon Anba Lavil la epi li te fè avanse pwojè 
transfòmasyon sa yo ak vitès, efikasite ak detèminasyon remakab. Pwojè sa yo deja 
rajeni anba lavil Vil la, epi kreye yon dinamik revitalizasyon ki pral gen yon efè levye sou 
envestisman alavni yo. Lojman yo te kreye anba lavil Gloversville grasa DRI rapwoche 
nou de reyalizasyon objektif lojman Gouvènè a ak egzekisyon Inisyativ Kominote ki An 
Favè Lojman an."  
  
Prezidan ak Direktè Jeneral Biwo Renouvèlman Kay ak Kominote Eta Nouyòk la, 
Ruthanne Visnauskas, te deklare, "Inisyativ Revitalizasyon Anba Lavil la te 
deklannche yon transfòmasyon remakab nan Gloversville, ki te transfòme vizyon an 
reyalite grasa senk nouvo pwojè, ki gen ladan Glove City Lofts, ki kreye 75 nouvo 
apatman sou yon espas vid yo pa t ap itilize anvan. Pwojè sa yo ap revitalize kè 

Gloversville lè yo rann li pi vivan, amelyore deplasman apye, ak amenaje espas ki 
anplennè yo. Nou remèsye Gouvènè Hochul pou aksan li kontinye mete pou kreye 
opòtinite ekonomik atravè envestisman ki sible nan chak rejyon nan Nouyòk."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Pwojè Gloversville sa yo reprezante objektif prensipal 
Inisyativ Revitalizasyon Anba Lavil la, ki rebay vi nan sant vil yo grasa envestisman 
estratejik yo. Ke se nouvo pak ak espas rasanbleman anplennè yo, espas travay pou 
atis ak nouvo opòtinite lojman, Eta Nouyòk kontinye sipòte kreyasyon kominote kote 
moun vle viv, travay ak divèti yo — sa ki ankouraje devlopman ak kwasans ekonomik 
kounye a ak alavni."  
  
Komisyonè Biwo Pak, Rekreyasyon, ak Konsèvasyon Istorik Eta Nouyòk Pro Tem 
Randy Simons te deklare, "Nou fyè pou nou sipòte revitalizasyon Trail Station Park 
nan Vil Gloversville. Y ap transfòme espas sa a yo pa t ap itilize avan pou vin yon pak 
dlo pou jwe, espas vèt, ak yon nouvo pasrèl sou wiso Cayadutta. Grasa kolaborasyon 
solid ak patnè nou yo nan eta a ak lidèchip Gouvènè Hochul, pwojè sa a ap pote nouvo 
enèji nan kominote a, jis atan pou rezidan yo dekonekte, soti deyò, epi pwofite tout sa 
vil la ak eta a gen pou ofri pandan ete sa a."  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
Nouyòk la, Doreen M. Harris, te deklare, "Nan tout eta a, efò revitalizasyon piblik-
prive yo apiye sou solisyon konstriksyon modèn, ki efikas an enèji pou asire kominote 
yo non sèlman benefisye de rediksyon emisyon yo, men tou de espas ki pi pwòp ak pi 
konfòtab, ki pi abòdab pou fonksyone. Transfòmasyon anba lavil Gloversville la pral 
kontribye pou fè kominote yo a ak Eta Nouyòk pwogrese pandan n ap fè tranzisyon pou 
yon ekonomi ki pi dirab".  
  
Majistra Vil Gloversville, Vincent DeSantis te deklare, "Finisman senk premye pwojè 
DRI sa yo an 2025 la make yon veritab moman transfòmasyon pou Gloversville. Nou 
konstate pwogrè tanjib nan anba lavil nou an, ki rebay vi nan espas kle yo epi kreye 
nouvo opòtinite enteresan pou kominote nou an. Vizit Sekretè Mosley ak reprezantan 
eta yo montre enpòtans efò revitalizasyon an nan kad patenarya solid nou genyen ak 
Eta Nouyòk. Epi kòm toujou, nou remèsye Gouvènè Hochul pou sipò kontinyèl li".  
  
Pwojè DRI sa yo nan Vil Gloversville fini kounye a:  
  
Renovasyon Schine Memorial Hall: Prim DRI 346,000 dola  
Renovasyon twazyèm etaj bilding anblematik Schine Memorial Hall, pou kreye yon 
espas atiran pou demenajman mize Storto Glove ak espas travay an komen pou atis 
yo.  
  
Aktivasyon St. Thomas Square: Prim DRI 1,120,000 dola  
Kreyasyon yon koneksyon solid ak Main Street nan re-amenaje yon pak yo pa t itilize ak 
nouvo ekipman ki gen ladan yon nouvo zòn pou pyeton ak memorial alantou Farmers 
Market Pavilion ak yon zòn patinaj sou glas.  



  
Amelyorasyon Ekipman Piblik nan Pak Trail Station: Prim DRI 495,000 dola  
Ekspansyon Pak Trail Station grasa ekipman tankou yon pak dlo pou jwe, twalèt, 
paviyon, vestyè, plantasyon pyebwa, zòn piknik, santye ak espas vèt.  
  
Kreyasyon yon plas anba lavil la: Prim DRI 435,000 dola  
Transfòmasyon yon pwopriyete vid ki sitiye nan sant vil la an yon plas iben ak yon 
espas rasanbleman piblik pou konsè piblik, espektak ak lòt evènman. Yo te kreye yon 
espas pou kamyon manje ak restoran lokal yo, epi yo te enkòpore enfrastrikti vèt pou 
jesyon natirèl dlo lapli.  
  
Konstwi Glove City Lofts: Prim DRI 1,250,000 dola  
Konstriksyon 75 apatman laj ak ouvri, pou moun ki gen revni melanje, ki gen ladan yon 
preferans pou atis yo, sou yon tèren ki te deja vid tou pre Meri a. Bilding lan pral genyen 
tou yon espas pou galri atizay an patenarya ak Glove City Arts Alliance. Yo prevwa 
pwojè sa a ap fini ete sa a, epi lokasyon an dwe kòmanse nan mwa septanm nan.  
  
Yo te deziyen Vil Gloversville gayan Mohawk Valley pou senkyèm faz Inisyativ 
Revitalizasyon Anba Lavil la an 2022. Anplis de pwojè sa yo, lòt pwojè ki te resevwa 
finansman DRI yo enkli: renove ak restore anndan Glove Theatre; reyabilite Carriage 
House istorik la epi transfòme l an yon espas komèsyal ak rezidansyèl pou tout moun 
itilize; amelyore peyizaj lari yo ak koneksyon grasa amelyorasyon twotwa yo, peyizaj lari 
yo, ak ekleraj pou pyeton yo; ak revitalizasyon ansyen Meri a. Vil Gloversville te 
resevwa lajan tou pou bay ti biznis ak òganizasyon nan zòn DRI yo sipò finansye ki 
nesesè pou konble defisi finansman pou pwojè ekspansyon ak amelyorasyon.  
  
Nan Bidjè Ane Fiskal 2025 Eta a yo adopte a, Gouvènè Hochul te fè deziyasyon 
"Kominote An Favè Lojman" yon kondisyon pou vil ak vilaj yo jwenn aksè a 650 milyon 
dola pwogram diskresyonè Eta yo, ki gen ladan DRI ak NY Forward. Jiska prezan, gen 
plis pase 300 minisipalite atravè Eta a ki deja sètifye. tankou vil Gloversville. Pou sipòte 
plis lokalite k ap fè pati yo pou abòde kriz lojman an, Gouvènè Hochul ap kreye yon fon 
pou Pwovizyon pou Lojman 100 milyon dola pou Kominote an Favè Lojman ki sètifye 
pou ede ak pwojè enfrastrikti enpòtan ki nesesè pou kreye nouvo lojman, tankou 
amelyorasyon enfrastrikti egou ak dlo.  
  
Enfòmasyon Konsènan Inisyativ Revitalizasyon Anba Lavil la  
Yo te lanse Inisyativ Revitalizasyon Anba Lavil (DRI) la an 2016 pou akselere ak 
ranfòse revitalizasyon anba lavil yo ak katye nan tout 10 rejyon Eta a pou sèvi kòm sant 
aktivite ak katalizè pou plis envestisman lokal. Anba direksyon Depatman Deta a, 
kominote DRI yo benefisye patenarya ak asistans teknik kowòdone Depatman 
Renouvèlman Lojman ak Kominote (HCR), Empire State Development (ESD) ak Otorite 
Rechèch ak Devlopman Enèji Eta Nouyòk (New York State Energy Research & 
Development Authority, NYSERDA) ofri. DRI reprezante yon estrateji "planifye-pou-aji" 
ki inovatè e san presedan, ki asosye planifikasyon estratejik ansanm ak yon egzekisyon 
imedya. Atravè uit faz yo, DRI a deja bay yon total 900 milyon dola bay 91 kominote 
atravè chak rejyon nan Eta a.  

